
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪৬
পুনশ্চ




অম্বিকে মাষ্টার আমার কাছে দুঃখ করে গেল—
“শিশুপাঠে আপনার লেখা কবিতাগুলো
পড়তে ওর মন লাগে না কিছুতেই,
এমন নিরেট বুদ্ধি।
পাতাগুলো দুষ্টুমি করে কেটে রেখে দেয়,
বলে ইদুরে কেটেচে।
এত বড়ো বাঁদর।”
আমি বল্লুম, “সে ত্রুটি আমারই,
থাকত ওর নিজের জগতের কবি,
তাহলে গুবরে পোক। এত স্পষ্ট হোত তার ছন্দে
ও ছাড়তে পারত না।

কোনোদিন ব্যাঙের খাঁটি কথাটি কি পেবেচি লিখতে,
আর সেই নেড়ী কুকুরের ট্র্যাজেডি।”





২৮ শ্রাবণ ১৩৩৯







সহযাত্রী







সুশ্রী নয় এমন লোকের অভাব নেই জগতে,—
এ মানুষটি তার চেয়েও বেশি, এ অদ্ভুত।
খাপছাড়া টাক সামনের মাথায়,
ফুরফুরে চুল কোথাও সাদা কোথাও কালো।
ছোটো ছোটো দুই চোখে নেই রোঁওয়া,
ভ্রূ কুঁচকিয়ে কী দেখে খুঁটিয়ে খুঁটিয়ে,
তার দেখাটা যেন চোখের উঞ্ছবৃত্তি।

